პროექტი
	ურთიერთგაგების   მემორანდუმი

საქართველოში სმენის არმქონე და სმენადაქვეითებული ბავშვების ადრეული აბილიტაცია/რეაბილიტაციის სახელმწიფო სახელმძღვანელოს (გაიდლაინის) შესამუშავებლად თანამშრომლობის შესახებ

საქართველოს შრომის, ჯანმრთელობისა  და სოციალური დაცვის სამინისტროს,
საქართველოს განათლებისა და მეცნიერების  სამინისტროს, 
საქველმოქმედო ფონდ „აი იას“, 
შპს ,,კინდ სმენას“,

შორის


	ურთიერთგაგების მემორანდუმი (შემდგომში როგორც „მემორანდუმი“) გაფორმებულია, ერთი მხრივ, საქართველოს შრომის, ჯანმრთელობისა,  და სოციალური დაცვის სამინისტროს, (მისამართი: თბ. აკ. წერეთლის N114 ს/კ///////)  წარმოდგენილი  მინისტრის დავით სერგეენკოს სახით; საქართველოს განათლებისა და მეცნიერების  სამინისტროს, (მისამართი: თბ. დ. უზნაძის N52; ს/კ 202051224) წარმოდგენილი  მინისტრის, მიხეილ ჩხენკელის სახით,  (შემდგომში ერთიანად   როგორც „მხარე ერთი“)
და 

მეორე მხრივ, საქველმოქმედო ფონდ „აი იას,“ (მისამართი: თბილისი, გერგეთის ქ. #3; ს/კ 404494935) წარმოდგენილი მისი დამფუძნებლის ივანე ჩხარტიშვილის სახით და შპს ,,კინდ-სმენას“, (მისამართი: თბილისი, ჭავჭავაძის გამზ. #33; ს/კ 204878365) წარმოდგენილი მისი დირექტორის ივანე ქევანიშვილის სახით. (შემდგომში ერთიანად როგორც „მხარე ორი“) ერთობლივად მოიხსენებიან როგორც „მხარეები“.

საქართველოში  მოქმედებს ახალშობილთა სმენის სკრინინგის პროგრამა, რომელიც  უზრუნველყოფს სმენის არმქონე და სმენადაქვეითებული  ბავშვების ადრეულ გამოვლენას.   
ითვალისწინებენ რა აღნიშნულს,  „მხარეებს“ განზრახული აქვთ დაამყარონ  პარტნიორული ურთიერთობები, რომლის მიზანია, სმენის არმქონე და სმენადაქვეითებული ბავშვების ჯანმრთელობის დაცვის, სკოლამდელი და სასკოლო განათლების საჭიროებებზე მორგებული ადრეული აბილიტაცია/რეაბილიტაციის  სახელმძღვანელოს (გაიდლაინის) შემუშავება, ამ მემორანდუმით განსაზღვრული ვადების და პირობების დაცვით და  თანხმდებიან შემდეგზე:

მუხლი 1. მხარეების ვალდებულებები

1.1. „მხარე ორი“ იღებს ვალდებულებას 
1.1.1. ჩამოაყალიბოს „მრჩეველთა საბჭო“, რომელიც შეიმუშავებს  რეკომენდაციებს სმენის დაქვეითების მქონე ბავშვების ადრეული აბილიტაცია/რეაბილიტაციის პროცესის სახელმწიფო სახელმძღვანელოსთვის (გაიდლაინისთვის). 
1.1.2. საქველმოქმედო ფონდი „აი ია“ ვალდებულია კოორდინაცია გაუწიოს „მრჩეველთა საბჭოს“ საქმიანობას და „მრჩეველთა საბჭოს“ მიერ შემუშავებული რეკომენდაციების დასანერგად თანამშრომლობას „მხარე ერთთან“.
1.1.3. შპს ,,კინდსმენა“ იღებს ვალდებულებას „მრჩეველთა საბჭოს“ ფინანსურ მხარდაჭერაზე.

1.2. მხარე ერთი“ იღებს ვალდებულებას: 

[bookmark: _GoBack]1.2.2 უზრუნველყოს,  „მხარე ორი“-ის მიერ მიწოდებული რეკომენდაციების  შეფასება გათვალისწინებით,და მათი მხედველობაში მიღებით, სმენის არმქონე და სმენადაქვეითებული ბავშვების ჯანმრთელობის დაცვის, სკოლამდელი და სასკოლო განათლების ინდივიდუალურ საჭიროებებზე მორგებული ადრეული აბილიტაცია/რეაბლიტაციის შესაბამისი სახელმძღვანელოს (გაიდლაინის)  დამტკიცება და იმპლემენტაციის ხელშეწყობა ჯანდაცვისა და განათლების სფეროში.
 
მუხლი 2.  ზოგადი დებულებები
2.1. მხარეები აცნობიერებენ და თანხმდებიან, რომ წინამდებარე მემორანდუმი ეფუძნება მხარეების სრულ ურთიერთგაგებას. მემორანდუმი მოქმედებს საქართველოში მოქმედი კანონმდებლობის შესაბამისად.
2.2. მემორანდუმის ცვლილება: წინამდებარე მემორანდუმის ცვლილება ან დამატებითი პირობების შეტანა ძალაშია მხოლოდ მხარეთა  წერილობითი თანხმობის საფუძველზე.

მუხლი 3. კონფიდენციალობა
3.1. მხარეები იღებენ ვალდებულებას საქართველოს მოქმედი კანონმდებლობით დადგენილი წესით დაიცვან და არ გაახმაურონ კონფიდენციალური ინფორმაცია.

მუხლი 4. მემორანდუმის მოქმედების ვადა

მემორანდუმი ძალაში შედის მხარეთა მიერ მისი ხელმოწერის თარიღიდან და მოქმედებს 2019 წლის 31 დეკემბრის ჩათვლით.  მემორანდუმის ვადამდე შეწყვეტა ერთ-ერთი მხარის მიერ შესაძლებელია მხოლოდ წერილობითი ფორმით, შეწყვეტამდე 2 კვირით ადრე, მეორე მხარისთვის გაგზავნილი წინასწარი შეტყობინების საფუძველზე.

მუხლი 5. სხვა პირობები

წინამდებარე მემორანდუმი შედგენილია   ოთხი თანაბარი  ძალის მქონე ეგზემპლარად, რომელიც გადაეცემა თითოეულ ხელმომწერ მხარეს 

მხარეთა ხელმოწერები:

საქართველოს შრომის, ჯანმრთელობისა  და სოციალური დაცვის სამინისტრო, 
დავით სერგეენკო, მინისტრი

ხელმოწერა __________________________________

თარიღი  _____________________________________

საქართველოს განათლებისა და მეცნიერების  სამინისტრო, 
მიხეილ ჩხენკელი, მინისტრი

ხელმოწერა __________________________________
თარიღი  _____________________________________


საქველმოქმედო ფონდი „აი ია“ 

ივანე ჩხარტიშვილი, ფონდის დამფუძნებელი

ხელმოწერა __________________________________

თარიღი _____________________________________


შპს ,,კინდსმენა“
ივანე ქევანიშვილი, დირექტორი

ხელმოწერა __________________________________

თარიღი _____________________________________

